
				এই পাতাটির মুদ্রণ সংশোধন করা প্রয়োজন। 
bro সোক্রেটস [ভূমিকা
করিবার উদ্দেশ্যেও উহা কাজে লাগিতা। জনতা দূরে রাখিবার জন্য উহার চতুর্দিকে বেষ্টক ( রেলিং ) থাকিত। ক্রমে মন্দিরের চতুস্পার্থে আরও কত অট্টালিকা নিৰ্ম্মিত হইত। এক একটী মন্দির বিবিধ সম্পত্তির অধিকারী ছিল। উৎসৃষ্ট দ্রব্য, নগদ টাকাকড়ি, গচ্ছিত অর্থ, দাসদাসী, বসতবাটী এবং ভূসম্পত্তি, এই সমুদায় মন্দিরের বিত্ত। রাষ্ট্রনিয়োজিত কৰ্ম্মচারীরা এই সকল সম্পত্তির রক্ষণাবেক্ষণ ও হিসাব পরীক্ষা করিতেন । কৰ্ম্মচারীদিগের বেতন, মন্দিরাদির ংস্কার ও রক্ষা, এবং নিত্যপূজা ও নৈমিত্তিক উৎসবের ব্যয় এই সম্পত্তি হইতে নিৰ্বাহ হইত। কতকগুলি মন্দিরের এই একটী বিশেষ অধিকার ছিল, যে উহা শরণাগত ব্যক্তিকে আশ্রয় দিয়া শত্রুর হস্ত হইতে রক্ষা করিতে পারিত। আৰ্ত্তজন শুধু মন্দিরে নয়, মন্দির সংলগ্ন ভূমিতে প্ৰবেশ করিলেই নিরাপদ হইত। দাসের প্রভুর অত্যাচারে জর্জরিত হইয়া অনেক সময়ে এই উপায়েই যমযন্ত্রণা হইতে নিস্তার পাইত। টেগীয়া-নগরস্থ আর্থীনাদেবীর মন্দির রাষ্ট্রীয় অপরাধীর পক্ষে দুৰ্ভেদ্য দুর্গ বলিয়া পরিগণিত হইয়াছিল।
উপাসক সিংহদ্বার অতিক্ৰম করিয়া আয়তনে প্ৰবেশ করিলে পুর্ণাঙ্গ মন্দিরের এই কয়েকটা অংশ ক্রমশঃ দেখিতে পাইত ; (১) অগ্ৰপ্ৰকোষ্ঠ (pronaos) , (r) arg:2Cris (naos), (o) পৃষ্ঠকক্ষ (opisthodomos) অন্তঃপ্ৰকোষ্ঠে বিগ্ৰহ স্থাপিত হইত ; অতএব ইহারই গৌরব সৰ্ব্বাপেক্ষা অধিক ছিল, যদিচ অনেক স্থলেই এই বিগ্ৰহ প্ৰস্তরখণ্ড বা উল্কাপিণ্ড ব্যতীত আর কিছুই ছিল না। পঞ্চম ও তৎপরবর্তী শতাব্দীতে ফাষ্টডিয়াস, প্ৰাক্ষিটেণীস (Praxiteles) প্ৰভৃতি ভাস্করের অপরূপ দেব-প্ৰতিমা এ গুলিকে স্থানচ্যুত করিয়া গুঢ়কক্ষে আশ্রয় লষ্টতে বাধ্য করে, কিন্তু তখনও BBBD BuDuBD DDBDBDBD DBiD DD BDBDDSSS SLBDBB সম্মুখে যে বেদি থাকিত, তাহাতে প্ৰতিদিন ফুল, ফল প্ৰভৃতি শোণিতসংস্রব শূন্য নৈবেদ্য স্থাপিত হইত। মন্দিরের চতুস্পার্থে স্তম্ভখচিত বারান্দা থাকিত ; এজন্য উহা দেখিতে পরম সুন্দর হইত ; উহার অভ্যন্তরও স্তম্ভসমাবেশে বিচিত্ররূপ ধারণ কিরিত।

